
Fa'aotira'a ture n° 89-114 AT nō te 12 nō 'ātopa 1989 nō te rapa'aura'a 'ānimara

I pia-tā'āto'a-hia i te JOPF n°43 N nō te 26/10/1989 i te 'api 1770

Te huriraa i te 01/01/2021

► Tuha'a 1 - Mau tātarara'a ( 'Īrava LP 1 ē tae roa atu i te 'Īrava 3 )
► Tuha'a 2 - Fa'aineinera'a 'oi'oi 'e ho'ora'a ti'a i te hoani ( 'Īrava LP 5 ē tae roa atu i te 'Īrava LP 10-2 )

► I - Fa'a'ohipara'a ti'a ( 'Īrava LP 5 ē tae roa atu i te 'Īrava LP 7-6 )
► II - Mau fa'a'ohipara'a e fa'ahepohia i te mau tā'ōti'ara'a ( 'Īrava 8 ē tae roa atu i te 'Īrava 9 )
► III - Mau fa'anahora'a o te fa'a'ohipara'a ( 'Īrava 10 )
► IV -Fa'ahepora'a i te ta'ata fa'a'amu 'ānimara e fa'atupu nei i te mau mā'a 'amu ( 'Īrava LP 10-1 ē tae roa atu i te
'Īrava LP 10-2 )

► Tuha'a 3 - Fa'aineinera'a tapiha'ara'a 'e ho'ora'a rahi ( 'Īrava 11 ē tae roa atu i te 'Īrava 12-1 )
► Tuha'a 4 - Mau fa'ata'ara'a ture ta'a'ē i te tahi mau rā'āu nō te mau 'ānimara ( 'Īrava 13 ē tae roa atu i te 'Īrava LP 13-2 )
► Tuha'a 5 - Mau fa'anahora'a o te fa'a'ohipara'a ( 'Īrava 14 )
► Tuha'a 6 - Hi'opo'ara'a a te hau ( 'Īrava 15 )
► Tuha'a 7 - Mau fa'ata'ara'a ture rau ( 'Īrava 16 ē tae roa atu i te 'Īrava LP 18-1 )
► Tuha'a 8 - Mau fa'ata'ara'a ture tiripuna ( 'Īrava LP 19 ē tae roa atu i te 'Īrava 25 )

Te tōmite tāmau o te 'āpo'ora'a rahi o te fenua nō Pōrīnetia farāni,
'Ia au i te ture n° 84-820 nō te 6 nō tetepa 1984 nō te papature o te fenua nō Pōrīnetia farāni ;
'Ia au i te ture nō te mahana mātāmua nō 'ātete 1905 i ni'a i te mau tao'a 'e te mau 'ohipa, i tauihia e te fa'aotira'a
mana n° 558 CM nō te 20 nō mē 1986 ;
'Ia au i te fa'aotira'a ture n° 65-52 nō te 17 nō tiunu 1965 e ha'amau nei i te mau tārifa o te mau 'ohipa tārahura'a 'e te
mau hō-ho'o-ra'a i fa'ari'ihia nō te 'ohipa fa'a'amura'a, rava'āi 'e te mau tapiha'ara'a 'ānimara ;
'Ia au i te fa'aotira'a ture n° 78-137 nō te 18 nō 'ātete 1978 e fa'ature nei i te poro'ira'a, te hāponora'a, te ho'ora'a mai,
te maura'a 'e te fa'a'ohipara'a o te mau hu'a rā'au ta'ero i Pōrīnetia farāni ;
'Ia au i te fa'aotira'a ture n° 80-107 nō te 29 nō 'ātete 1980 e ha'amau nei i te mau fa'anahora'a nō te poro'ira'a o te
mau rā'au i Pōrīnetia farāni ;
'Ia au i te fa'aotira'a ture n° 88-153 AT nō te 20 nō 'ātopa 1988 nō te tahi mau fa'ata'ara'a ture nō te 'ohipa taote rā'au ;
'Ia au i te mana'o o te 'āpo'ora'a fenua o te ea nō te tā'āto'ara'a i ruru i te 11 nō tiurai 1989 ;
'Ia au i te fa'aotira'a mana n° 1021 CM nō te mahana mātāmua nō tetepa 1989 e fa'a'ite nei hō'ē 'ōpuara'a fa'aotira'a
ture i te 'āpo'ora'a rahi o te fenua nō Pōrīnetia farāni ;
'Ia au i te fa'aotira'a ture n° 89-112 AT nō te 29 nō tetepa 1989 e teni nei te mana o te 'āpo'ora'a rahi o te fenua i tāna
tōmite tāmau ;
'Ia au i te parau tuatāpapara'a n° 117-89 nō te 12 nō 'ātopa 1989 a te tōmite tāmau ;
I roto i tāna rurura'a nō te 12 nō 'ātopa 1989,

Fa'aotira'a :

TUHA'A 1 - MAU TĀTARARA'A
'Īrava LP 1 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E parauhia e rā'au 'ānimara, te rā'au ato'a mai teie fa'ata'ahia i te 'īrava 1-1 o te fa'aotira'a ture n° 88-153 AT nō
te 20 nō 'ātopa 1988 i tauihia nō te tahi mau fa'ata'ara'a ture nō te 'ohipa rā'au, i fa'ata'ahia nō te 'ānimara
'eiaha rā te mau mā'a 'amu fa'aau mā'a e te fā te fa'a-ātere-ra'a mā'a ta'a'ē i fa'ata'ahia nō te mau 'ānimara
auhoa.

'Īrava 2 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E parauhia e :
- " mā'a 'amu fa'aaura'a mā'a e te fā fa'a-ātere-ra'a mā'a ta'a'ē nō te mau 'ānimara auhoa ", te mā'a 'amu ato'a e
hō'ē fā fa'a-ātere-ra'a mā'a ta'a'ē nō te hō'ē 'aore rā rave rahi mau huru 'ānimara auhoa e parauhia ra, e mau nei
i te mau fa'anahora'a fa'a-ātere-ra'a mā'a pāpū. E ha'amau hō'ē fa'aotira'a mana i ravehia i te 'āpo'ora'a a te
mau fa'aterehau i te tāpura o te mau fa'a-ātere-ra'a mā'a i fa'ari'ihia, ē tae noa atu te mau fa'anahora'a fa'a-
ātere-ra'a mā'a faufa'a roa a'e, te mau huru 'ānimara e parauhia ra 'e te mau fa'ahitira'a o te tāpirira'a tīteti
fa'ahepohia e tuea nei.
- " rā'au rapa'aura'a 'ānimara hāmani-hou-hia ", te rā'au rapa'aura'a 'ānimara ato'a i hāmani-hou-hia, i fa'a'itehia
nā roto i te rā'au e fa'a'ohipahia nā roto i te fa'ahuru'ēra'a 'ore ;
- " ta'a'ēra'a rā'au nō te fa'a'ohipara'a rapa'aura'a 'ānimara ", te rā'au rapa'aura'a 'ānimara ato'a i fa'aineine-hou-

hia, i fa'a'itehia i raro a'e i te hō'ē pū'ohura'a ta'a'ē 'e fa'ata'ahia e te hō'ē i'oa ta'a'ē ;
- " 'āno'ira'a rā'au hou ", te rā'au rapa'aura'a 'ānimara ato'a e fa'aineine-hou-hia 'e i fa'ata'ahia nō te hāmanira'a
i te mau mā'a 'amu rapa'au.
E ti'a 'ia hōro'ahia te mau 'āno'ira'a rā'au hou i te hō'ē noa pū i fa'ari'ihia 'ei fa'a'ohipara'a o te tuha'a 3 o teie
fa'aotira'a ture nō te hāmanira'a i te mau mā'a 'amu rapa'au 'aore rā i te hō'ē ta'ata fa'a'amu nō te hāmanira'a
'oi'oi i te mau mā'a 'amu rapa'au 'ia au i te mau fa'anahora'a i fa'ata'ahia i te 'īrava 6 o teie fa'aotira'a ture.
E'ita hō'ē a'e 'āno'ira'a rā'au hou e hōro'ahia nō te ta'ata e e'ita ato'a nō te 'ānimara.
- " mā'a 'amu rapa'aura'a " : te rā'au rapa'aura'a 'ānimara ato'a e ha'amauhia mai roto mau i te hō'ē 'āno'ira'a
mā'a 'amu 'e 'āno'ira'a rā'au hou, e fa'a'itehia nō te hōro'ara'a i te mau 'ānimara ma te fa'ahuru'ē 'ore nō te hō'ē
fā rapa'aura'a, āraira'a 'aore rā rapa'au 'ia au i te rēni mātāmua o te 'īrava 1-1 o te fa'aotira'a ture n° 88-153 AT
nō te 20 nō 'ātopa 1988 i tauihia nō te tahi mau fa'ata'ara'a ture nō te fa'a'ohipara'a taote rā'au.
- " fa'aineinera'a 'oi'oi i te rā'au rapa'aura'a 'ānimara " : te rā'au rapa'aura'a 'ānimara ato'a e fa'aineinehia i te
taime o tōna fa'a'ohipara'a ;
-" tau tīa'ira'a ", te ārea tau e tītauhia 'ia fa'atura i rotopū i te hōro'ara'a hope'a o te rā'au rapa'aura'a 'ānimara 'ia
au i te mau fa'anahora mātauhia o te fa'a'ohipara'a 'e te roa'ara'a i te mau mā'a 'amu nō roto mai i teie
'ānimara, nō te pāruru i te ea nō te tā'āto'ara'a, ma te ha'apāpū 'aita e toe'a rahi a'e i te mau 'ōti'a rahi o te mau
toe'a i roto i teie mau mā'a 'amu i ha'amauhia nā roto i te fa'aotira'a mana i ravehia i te 'āpo'ora'a a te mau
fa'aterehau 'ei fa'a'ohipara'a o teie fa'aotira'a ture nō te mau hu'a rā'au e rā'au hēmio i roto pāpū. E ha'amata te
tau tīa'ira'a i te mahana i muri mai i te mahana hope'a o te hōro'ara'a o te rā'au rapa'aura'a i te 'ānimara ;
- " 'ōti'a rahi a'e o te mau toe'a rā'au ", te fāito rahi o te toe'a o te hō'ē rā'au e fa'ati'ahia 'ia au i te fa'aturera'a
'aore rā e ti'a 'ia fa'ari'ihia i roto 'aore rā i ni'a i te hō'ē mā'a 'amu nō roto mai i te 'ānimara ;
- " toe'a o teie rā'au ", te hu'a rā'au ato'a, nā reira ato'a tāna mau 'atihu'a, e riro e vai nei i roto i te mau mā'a
'amu 'ānimara 'aore rā nō roto mai i te 'ānimara i muri mai i te fa'a'ohipara'a i te hō'ē rā'au ;
- " 'āmuira'a ta'ata fa'a'amu ", te tā'atira'a ato'a e vai nei te mau ta'ata fa'a'apu 'aore rā fa'apu vai hotu nō ni'a i
te hō'ē ā tao'a, noa atu ā tōna fa'anahora'a ture.
E fa'aauhia 'ei rā'au rapa'aura'a 'ānimara'a te rā'au tinai oreore ato'a e fa'a'ohipahia nō te 'ānimara.

'Īrava 3 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E'ita e fa'aauhia 'ei rā'au rapa'aura'a 'ānimara te mā'a 'amu i fa'ahuru'ēhia, i fa'ata'ahia 'ei mā'a 'amu ato'a nō te
mau 'ānimara, e vai nei i roto, ma te 'ore te mau maita'i rapa'aura'a 'e āraira'a i fa'ahitihia, te tahi mau hu'a
rā'au 'aore rā 'āna'ira'a i fa'ahitihia i te 'īrava LP 1.
E ha'amauhia te tāpura o teie mau hu'a rā'au 'aore rā 'āna'ira'a, tō rātou fa'ata'ara'a, tō rātou fāito rahi a'e o te
pūaira'a, tō rātou fa'anahora'a fa'a'ohipara'a nā roto i te fa'aotira'a mana i ravehia i te 'āpo'ora'a a te mau
fa'aterehau.

'Īrava 4 Pāpa’ira’a nō roto mai i te Ture fenua n° 2020-31 nō te 17 nō tetepa 2020

'Īrava i fa'a'ore-roa-hia

TUHA'A 2 - FA'AINEINERA'A 'OI'OI 'E HO'ORA'A TI'A I TE HOANI
I - FA'A'OHIPARA'A TI'A

'Īrava LP 5 Pāpa’ira’a nō roto mai i te Ture fenua n° 2020-31 nō te 17 nō tetepa 2020

'O tei ti'a ana'e e fa'a'ineine 'oi'oi, e mau mai nō te hō-ho'ora'a i te mau ta'ata fa'a'ohipa 'e e hōro'a ti'a, 'ei
tāmoni-'ore-ra'a 'aore rā tāmonira'a, te mau rā'au rapa'aura'a 'ānimara:
a) te mau taote rā'au nau'a i te hō'ē fare rā'au e 'īritihia nō te tā'āto'ara'a ;
b) 'ei 'ōpaera'a ture i te fa'aotira'a ture n° 88-153 AT nō te 20 nō 'ātopa 1988 i tauihia nō te tahi mau fa'ata'ara'a
ture nō te fa'a'ohipara'a taote rā'au, 'e ma te 'ore teie rā e fa'ahepohia ia rātou i te fa'a'ohipa i te fare rā'au, te
mau taote 'ānimara e ha'a nei 'e te mau taote 'ānimara o te fa'aterera'a nō Pōrīnetia farāni, nō te mau 'ānimara i
reira rātou e hōro'a nei e rātou iho i tā rātou mau rapa'aura'a 'aore rā i hōro'a-tāmau-hia te hi'opo'ara'a ea 'e te
mau rapa'aura'a ia rātou ra nō rā rātou 'ohipa i roto i te mau fa'a'amura'a.
Teie rā, mai te peu tē tītau nei te mau 'ohipa 'oia iho ā nō te ma'i 'ānimara huru rahi 'aore rā i te mau tau
pātiara'a ārai mana, e ti'a i te mau rave 'ohipa o te Pū fa'aterera'a o te 'ohipa fa'a'apu e fa'ari'ihia i te mau mai 'e
i te hōro'a i te mau rā'au rapa'aura'a 'ānimara i raro a'e i te hi'opo'ara'a o te hō'ē taote 'ānimara o te Pū
fa'aterera'a o te 'ohipa fa'a'apu.

'Īrava 6 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E ti'a 'ia ravehia te fa'aineinera'a 'oi'oi i te mau mā'a 'amu rapa'au e te hō'ē taote rā'au 'aore rā hō'ē taote
'ānimara mai tei fa'ata'ahia i te 'īrava LP 5 nā roto i te mau tāmaumaura'a 'o tā te ta'ata fa'a'ohipa e fāna'o nei,
'ite-au-ti'a nō te reira.

'Īrava LP 7 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E tītauhia i te pāpa'ira'a e te hō'ē taote 'ānimara i te hō'ē tāpura rā'au, e hōro'a fa'ahepohia i te ta'ata
fa'a'a'ohipa, te hōro'ara'a ti'a, tāmoni'ore 'aore rā tāmoni, i te mau rā'au i muri nei :
1° Te mau rā'au e fa'a'ohipahia nō te rapa'aura'a 'ānimara e vai nei te mau hu'a rā'au i roto i fa'ata'ahia i te
'īrava 13 o teie fa'aotira'a ture, 'a ta'a noa atu i te mau hu'a rā'au ta'ero i te fāito 'aore rā pūai iti roa a'e nō te
ha'apāpū i te fa'ahepora'a i te fa'anahora'a o teie mau hu'a rā'au 'ia au i te fa'aotira'a ture n° 78-137 nō te 18 nō
'ātete 1978 e fa'ature nei i te poro'ira'a, te hāponora'a, te ho'ora'a mai, te ho'ora'a atu, te maura'a 'e te
fa'a'ohipara'a o te mau hu'a rā'au ta'ero i Pōrīnetia farāni ;
2° Te mau rā'au e fa'a'ohipahia nō te ta'ata i tāpa'ohia nō te hō'ē fa'a'ohipara'a rapa'aura'a 'ānimara ;
3° Te mau mā'a 'amu rapa'aura'a ;
4° Te mau rā'au i fa'ahitihia i te 'īrava LP 7-5.
E fa'a'ite noa teie tāpura rā'au i te rahira'a rā'au e tītauhia nō te rapa'aura'a.
E ha'amauhia te mau fa'ahitira'a e fa'ahepohia e tāpa'o i ni'a i te tāpura rā'au nā roto i te fa'aotira'a mana i
ravehia i te 'āpo'ora'a a te mau fa'aterehau.
'Aita te tau vaimanara'a o te tāpura rā'au e hau i te hō'ē matahiti.

'Īrava LP 7-1 Pāpa’ira’a nō roto mai i te Ture fenua n° 2020-31 nō te 17 nō tetepa 2020

'Aita te mau hu'a rā'au e rā'au hēmio i roto pāpū e ti'a 'ia hōro'ahia 'aore rā 'ia ho'ohia tāmoni 'ore 'aore rā
tāmoni i te ta'ata ma te 'ore e fa'aōhia mai teie i roto i te hō'ē fa'aineinera'a 'oi'oi e te hō'ē taote 'ānimara 'aore
rā nā ni'a i te hōro'ara'a rā'au rapa'aura'a 'ānimara.

'Īrava LP 7-2 Pāpa’ira’a nō roto mai i te Ture fenua n° 2020-31 nō te 17 nō tetepa 2020

Mai te peu e fa'aue te taote 'ānimara i te hō'ē rā'au e hōro'ahia i te mau 'ānimara i fa'ata'ahia te 'i'o 'aore rā te
mau mā'a nō te fa'a'ohipara'a ta'ata, e ti'a 'ia vai te mau hu'a rā'au e rā'au hēmio i roto o tāna e vai nei i te
nūmera e rātou e vai nei i roto i te fa'aotira'a mana i ravehia i te 'āpo'ora'a a te mau fa'aterehau nō te mau hu'a
rā'au e rā'au hēmio i roto pāpū 'e i tō rātou fa'ata'ara'a nō te mau 'ōti'a rahi a'e o te mau toe'a i roto i te mau
mā'a 'amu nō roto mai i te 'ānimara.

'Īrava LP 7-3 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E ravehia te fa'aineinera'a 'oi'oi o te hō'ē rā'au rapa'aura'a 'ānimara i te mā'irira'a noa o te hō'ē rā'au, e pāhono
nei i te mau ture nō te ho'ora'a i fa'ata'ahia i te 'īrava 55 o te fa'aotira'a ture n° 88-153 AT nō te 20 nō 'ātopa
1988 nō te tahi mau fa'ata'ara'a ture nō te 'ohipa taote rā'au i roto i te hō'ē ā fa'a'itera'a rapa'aura'a.

'Īrava LP 7-4 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E ravehia te fa'a'ohipara'a i te rapa'aura'a 'ānimara i te mau rā'au e vai nei i roto hō'ē 'aore rā rave rahi mau
hu'a rā'au rapa'au, 'oia iho ā tinai oreore 'aore rā tinai 'a'aiea, 'ia au i te fa'aturara'a i te mau a'ora'a o te
fa'a'ohipa-maita'i-ra'a nō te ārai i te tupura'a o te mau fifi nō te ea ta'ata 'e 'ānimara i honohia i te ūūra'a i teie
mau rā'au.

'Īrava LP 7-5 Pāpa’ira’a nō roto mai i te Ture fenua n° 2020-31 nō te 17 nō tetepa 2020

Nō te mau 'ānimara e fa'atupu nei i te mau mā'a 'amu, e ti'a 'ia hōro'a nā mua roa te taote 'ānimara i te hō'ē
rā'au rapa'aura'a 'ānimara i fa'ari'ihia nō te 'ānimara e fa'aauhia ra 'e nō te fa'a'itera'a rapa'aura'a e fa'ahitihia
ra.
Mai te peu 'aita hō'ē rā'au mai teie e fa'ari'ihia nō te ho'ora'a i Pōrīnetia farāni, e hōro'a te taote 'ānimara i te
hō'ē rā'au rapa'aura'a 'ānimara i fa'ari'ihia o te tahi atu hau mero o te 'Āmuitahira'a nō te mau hau nō 'Europa
'aore rā, mai te peu 'aita o te tahi atu fenua.

Mai te peu 'aita hō'ē a'e rā'au mai teie e 'itehia i Pōrīnetia farāni, e hōro'a te taote 'ānimara i te mau rā'au 'ia au i
te 'āna'ira'a i muri nei :
1° Hō'ē rā'au rapa'aura'a 'ānimara i fa'ari'ihia nō te mau 'ānimara o te tahi atu huru 'ānimara i roto i te hō'ē ā
fa'a'itera'a rapa'aura'a, 'aore rā nō te mau 'ānimara o te hō'ē ā huru 'ānimara i roto i te hō'ē fa'a'itera'a
rapa'aura'a ta'a'ē, 'aore rā nō te mau 'ānimara o te tahi atu huru 'ānimara i roto i te hō'ē fa'a'itera'a rapa'aura'a
ta'a'ē ; mai te peu 'aita hō'ē a'e rā'au mai teie e 'itehia i Farāni, e ti'a 'ia poro'ihia 'oia nā mua roa o te tahi atu
hau mero o te 'Āmuitahira'a nō te mau hau nō 'Europa 'aore rā, mai te peu 'aita o te tahi atu fenua ;
2° Mai te peu 'aita te rā'au rapa'au i fa'ahitihia i te 1° e vai nei 'aore rā e 'itehia, hō'ē rā'au i fa'ari'ihia nō te ho'o
i Pōrīnetia farāni nō te fa'a'ohipara'a ta'ata ;
3° Mai te peu 'aita te mau rā'au i fa'ahitihia i te mau 1° 'e 2°, hō'ē fa'a'ineinera'a 'oi'oi rapa'aura'a 'ānimara.
E fa'a'ohipahia teie tāpura rapa'aura'a nō te hōro'ara'a o te hō'ē 'āno'ira'a rā'au hou e ō nei i roto i te 'āna'ira'a o
te hō'ē mā'a 'amu rapa'aura'a.
Noa atu ā te reira, e ti'a 'ia mau te hu'a rā'au e rā'au hēmio i roto e hōro'ahia i te hō'ē 'ōti'a rahi a'e o te mau
toe'a nō te huru 'ānimara e parauhia ra.

'Īrava LP 7-6 Pāpa’ira’a nō roto mai i te Ture fenua n° 2020-31 nō te 17 nō tetepa 2020

Nō te fa'auera'a ato'a i te hō'ē 'ānimara e fa'atupu nei i te mau mā'a 'amu, e ti'a i te taote 'ānimara e fa'a'ite i te
tau tīa'ira'a i ni'a i te tāpura rā'au 'e ha'amau i te hō'ē puta ha'aputu o te mau fa'auera'a e fa'a'ite nei i te tau
tīa'ira'a.
Nō te mau rā'au nō roto mai i te hō'ē fenua nō te 'Āmuitahira'a nō te mau hau nō 'Europa, 'aita te tau tīa'ira'a e
vai i raro mai i te tau tīa'ira'a iti a'e i ha'amauhia i roto i te parau fa'ati'a o te ho'ora'a o te rā'au nō te 'ānimara e
fa'aauhia ra.
Nō te mau rā'au nō roto mai i te tahi atu mau fenua e rātou o te 'Āmuitahira'a nō te mau hau nō 'Europa 'aore rā
nō te fa'auera'a o te hō'ē rā'au 'ei fa'a'ohipara'a o te fa'anahora'a rapa'aura'a i fa'a'ite i te 'īrava LP 7-5, e
ha'amauhia te tau tīa'ira'a e te taote 'ānimara, e 'ore e vai i raro mai i te tau tīa'ira'a iti a'e i fa'ata'ahia nō te hō'ē
ā hu'a rā'au i roto i te mā'a 'amu 'ānimara e fa'aauhia ra nā roto i te fa'aotira'a mana i ravehia i te 'āpo'ora'a a te
mau fa'aterehau.

II - MAU FA'A'OHIPARA'A E FA'AHEPOHIA I TE MAU TĀ'ŌTI'ARA'A
'Īrava 8 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E ti'a i te mau 'āmuira'a o te mau ta'ata fa'a'amu e te tauturu nei te 'ohipa i te fa'atupura'a i te fa'a'amura'a
'ānimara 'e e ha'apāpū nei i te hō'ē fa'anahora'a anoha'a 'e ea rava'i, mai te peu 'ua 'ite-au-ti'a-hia rātou, e
poro'i, ho'o mai i te mau pū ho'ora'a rahi, e mau mai 'e e hōro'a i tā rātou mau mero, nō te fa'a'ohipra'a ta'a'ē o
tā rātou 'ohipa, i te mau rā'au 'ānimara 'eiaha rā rātou i ō i roto i te mau fa'ahepora'a ta'a'ē nō te 'īrava 13,'a ta'a
noa atu 'ua fa'ari'ihia te mau fa'auera'a e te taote 'ānimara i 'āpitihia i te 'āmuira'a.
Teie rā, e ti'a ato'a i teie mau 'āmuira'a e ho'o rahi 'e mau mai e rātou o te mau rā'au i fa'ahitihia i te 'īrava 13 e
vai nei i ni'a i te hō'ē tāpura i fa'aotihia i te 'āpo'ora'a a te mau fa'aterehau, 'e e tītauhia nō te fa'atupura'a o te
mau tāpura ea o te fa'a'amura'a. E hōro'ahia teie mau rā'au nō te mau mero noa o te 'āmuira'a, nā ni'a i te
fa'a'itera'a o te hō'ē tāpura rā'au a te taote 'ānimara, e fa'a'itehia nā roto i te hō'ē fa'auera'a tātara-hu'ahu'a-hia
e fa'atano nei i te mau ta'a'ēra'a e au o te fa'a'amura'a tāta'itahi i te tāpura ea 'ite-au-ti'a.
E hōro'ahia te parau 'ite-au-ti'a i fa'ahitihia i te rēni mātāmua o teie 'īrava i muri mai i te mana'o o te hō'ē tōmite
hōmana'o. E ha'amauhia te mau fa'anahora'a o te hōro'ara'a 'e o te 'īritira'a i te parau 'ite-au-ti'a, ē tae noa atu i
te rahira'a mero o teie tōmite nā roto i te fa'aotira'a i ravehia i te 'āpo'ora'a a te mau fa'aterehau.
E tītauhia te parau 'ite-au-ti'a o te mau 'āmuira'a ta'ata fa'a'amu i te fa'aaura'a e fa'atupu i te hō'ē tāpura ea o te
fa'a'amura'a i fa'ari'i-ti'a-hia e te fa'aterehau o te 'ohipa fa'a'apu i muri mai i te mana'o o te tōmite i nōminohia i
te rēni i nā mua 'e i tu'uhia te fa'a'ohipara'a i raro a'e i te hi'opo'ara'a 'e te ti'a'aura'a pāpū o te hō'ē taote
'ānimara ea e hi'opo'a e 'oia iho 'e tāmau i te mau fa'a'amura'a.
E 'īritihia teie parau 'ite-au-ti'a, i roto i te hō'ē ā huru, mai te peu e'ita te mau fa'anahora'a i ha'apāpū i tāna
hōro'ara'a e fa'a'ī-fa'ahou-hia.

'Īrava 9 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E ti'a 'ia ravehia te fatura'a, te maura'a 'e te hōro'ara'a o te mau rā'au e mauhia ra e te mau 'āmuira'a ta'ata
fa'a'apu 'ite-au-ti'a i raro a'e i te hi'opo'ara'a o te hō'ē taote 'ānimara ea e 'āpiti-pāpū-nei i te fa'aterera'a anoha'a
o te 'āmuira'a. Nō te reira, nā teie taote 'ānimara ea iho e ti'a'au i te fa'a'ohipara'a o te mau fa'ata'ara'a ture 'e

Pāpa'i parau rahi o te hau fenua - https://lexpol.cloud.pf/LexpolAfficheTexte.php?texte=180154

Fa'aotira'a ture n° 89-114 AT nō te 12 nō 'ātopa 1989 nō te rapa'aura'a 'ānimara, Te huriraa i te 01/01/2021 - 17/08/2026
07:16 'Api 4/10

Page LEXPOL 4 sur 10



fa'aturera'a nō te mau rā'au rapa'aura'a 'ānimara, ma te fa'ahuru'ē 'ore, mai te peu e tupu te reira, i te amora'a
hōpoi'a 'āmui o te 'āmuira'a.

III - MAU FA'ANAHORA'A O TE FA'A'OHIPARA'A
'Īrava 10 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E 'ōpanihia e tītau i pīha'i iho i te ta'ata i te mau poro'ira'a rā'au nā roto i te mau vavaoho'o 'aore rā nā roto i te
rāve'a ato'a, 'e i te pāhono i te mau poro'ira'a mai teie par.
E 'ōpanihia teie rā i te ta'ata ato'a, 'a ta'a noa atu te mau taote 'ānimara i roto i te ha'ara'a o tā rātou 'ohipa 'e i
te mau rave 'ohipa o te 'āma'a fa'a'amura'a o te Pū fa'aterera'a o te 'ohipa fa'a'apu mai tei fa'ata'ahia i te 'īrava
LP 5, e ho'o i te mau rā'au 'ānimara i te fare.
E 'ōpanihia te hō-ho'ora'a tāmoni 'ore 'aore rā tāmoni i te mau rā'au 'ānimara i ni'a i te purūmu, i te mau vāhi
ho'ora'a tao'a, mātete 'e ta'urua, i te ta'ata ato'a, nau'a ato'a i te parau tū'ite taote rā'au 'aore rā taote 'ānimara.
E ti'a i te mau taote rā'au 'e te mau taote 'ānimara e 'āpiti pāpū i te hi'opo'ara'a rā'au 'ānimara ma te fa'a'ite, i te
mau rave 'ohipa i fa'ata'ahia i te 'īrava 15, i te 'ohipa ti'a 'ore e fifi rahi 'aore rā mana'o-'ore-hia e riro i te
fa'atupuhia i te fa'a'ohipara'a o te hō'ē rā'au 'ānimara.

IV -FA'AHEPORA'A I TE TA'ATA FA'A'AMU 'ĀNIMARA E FA'ATUPU NEI I TE MAU MĀ'A 'AMU
Pāpa’ira’a nō roto mai i te Ture fenua n° 2020-31 nō te 17 nō tetepa 2020

'Īrava LP 10-1 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E tītau te hi'opo'ara'a ea o te hō'ē fa'a'amura'a i te ravera'a, a'e, i te hō'ē tītorotorora'a ea tā'āto'a i te matahiti e
te taote 'ānimara hi'opo'a ea o te fa'a'amura'a. E ō teie tītorotorora'a i roto i te hō'ē parau tuātapapara'a e
ha'aputuhia e te ta'ata fa'a'amu, e ti'a 'ia fa'a'ite atu mai te peu e ravehia te hi'opo'ara'a 'ānimara e te ti'a mana
'aravihi.

'Īrava LP 10-2 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E ti'a 'ia rave te ta'ata fa'a'amu i te hō'ē puta ha'aputu eaa o te fa'a'amura'a e fa'ati'a nei i te 'itera'a i te mau
ha'amāramaramara'a o te hōro'ara'a rā'au ato'a, nā reia ato'a te mau mā'a 'amu rapa'au e hōro'ahia nō te mau
'ānimara e fa'atupu nei i te mau mā'a 'amu, 'e e fa'a'ite nei, mai te peu e tupu te reira, i te tau tīa'ira'a. E ti'a 'ia
ha'aputuhia te mau tāpura rā'au rapa'aura'a 'ānimara e tuea nei i te hōro'ara'a o teie mau rā'au i roto i teie puta
ha'aputu nō pae matahiti mai te tai'o mahana o te pāpa'ira'a o te tāpura rā'au.
E fa'ahiti te taote 'ānimara ato'a i ni'a i teie puta ha'aputu i te mau 'ā nō tāna mau fa'aōra'a i roto i te
fa'a'amura'a.
E fa'ata'ahia te puta ha'aputu nō te mau rave 'ohipa i nōminohia i te 'īrava 15.
E fa'ata'ahia te mau fa'anahora'a o te fa'atupura'a 'e o te fatura'a i teie puta ha'aputu, ē tae noa atu te mau
fa'ahitira'a e fa'ahepohia e tāpa'o i ni'a i teie puta ha'aputu, nā roto i te fa'aotira'a mana i ravehia i te 'āpo'ora'a
a te mau fa'aterehau.

TUHA'A 3 - FA'AINEINERA'A TAPIHA'ARA'A 'E HO'ORA'A RAHI
'Īrava 11 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E ti'a 'ia fatuhia te pū fa'aineinera'a, ho'ora'a rahi 'aore rā 'ōperera'a rahi ato'a i te mau rā'au rapa'aura'a
'ānimara e te hō'ē taote rā'au, hō'ē taote 'ānimara 'aore rā hō'ē taiete i te ti'a'aura'a 'aore rā i te fa'aterera'a
rahi i reira hō'ē taote rā'au 'aore rā taote 'ānimara e 'āpiti atu.
Teie rā, e'ita e tītauhia i te mau pū e rave nei i te hāmanira'a o te mau mā'a 'amu rapa'au, 'a ta'a noa atu i te
tahi atu rā'au rapa'aura'a 'ānimara, i teie fa'ahepora'a ; mai te peu e'ita rātou e auraro, e ravehia te hi'opo'ara'a
o te hāmanira'a 'e o tō rātou hōro'ara'a e te hō'ē taote rā'au 'aore rā taote 'ānimara. Noa atu ā te reira, nā teie
taote rā'au 'aore rā teie taote 'ānimara iho ā e amo i te fa'a'ohipara'a o te mau fa'ata'ara'a ture fa'aturera'a nō
te mau rā'au rapa'aura'a 'ānimara ma te fa'ahuru'ē 'ore, mai te peu e tupu te reira, i te amora'a hōpoi'a 'āmui o
te taiete.

'Īrava 12 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E ti'a 'ia ō te pū ato'a i reira e fa'aineinehia, ho'o-rahi-hia 'aore rā 'ōpere-rahi-hia te mau rā'au rapa'aura'a
'ānimara i roto i te hō'ē parau fa'ati'a e hōro'ahia e te Peretiteni nō Pōrīnetia farāni, i muri mai i te mana'o o te

hō'ē tōmite hōmana'o i ha'amauhia te rahira'a mero nā roto i te fa'aotira'a mana i ravehia i te 'āpo'ora'a a te
mau fa'aterehau.
E ti'a teie parau fa'ati'a 'ia fa'ataimehia 'aore rā fa'a'orehia nō te 'ōfatira'a ture i te mau fa'ata'ara'a ture o teie
fa'aotira'a ture 'aore rā i te mau fa'aotira'a mana i ravehia nō tāna fa'a'ohipara'a.
E'ita te mau pū i fa'ahitihia i teie 'īrava e fa'ari'ihia e hōro'a i te ta'ata i te mau rā'au rapa'aura'a 'ānimara i
fa'ata'ahia i te mau 'īrava LP 1 'e 2 o teie fa'aotira'a ture, maoti rā nō te mau rā'au rāpa'aura'a 'ānimara i
hōro'ahia nō te mau 'āmuira'a 'ia au i te mau fa'anahora'a i ha'amauhia i te 'īrava 8 'aore rā i te mau ta'ata
fa'a'amu nā ni'a i te fa'auera'a a te hō'ē taote 'ānimara.

'Īrava 12-1 Pāpa’ira’a nō roto mai i te Ture fenua n° 2020-31 nō te 17 nō tetepa 2020

Ma te fa'ahuru'ē 'ore i te ture fenua n° 2008-12 nō te 26 nō tetepa 2008 nō te ha'apāpūra'a, te tanora'a 'e te
pārurura'a i te mau tao'a 'e te mau 'ohipa, e ti'a i te Peretiteni nō Pōrīnetia farāni e fa'aue i te 'īritira'a tau poto
'aore rā vai tāmau i te ho'ora'a i te rā'au rapa'aura'a 'ānimara ato'a e fa'a'ite nei hō'ē fifi nō te ea nō te
ā'āto'ara'a.
Nō teie 'ohipa, e tītauhia i te pū fa'aineinera'a, ho'ora'a rahi 'aore rā 'ōperera'a rahi tāta'itahi 'e i te taote
'ānimara tāta'itahi i hō-ho'o i teie mau tuha'a i 'īritihia i te fa'aara nā roto i te mau rāve'a ato'a, i te mau ta'ata o
tā rātou i hō-ho'o i teie mau rā'au.

TUHA'A 4 - MAU FA'ATA'ARA'A TURE TA'A'Ē I TE TAHI MAU RĀ'ĀU NŌ TE MAU 'ĀNIMARA
'Īrava 13 Pāpa’ira’a nō roto mai i te Ture fenua n° 2020-31 nō te 17 nō tetepa 2020

I - E ha'amauhia te mau fa'ahepora'a ta'a'ē i muri mai nā roto i te fa'aotira'a mana i ravehia i te 'āpo'ora'a a te
mau fa'aterehau nō te poro'ira'a, te ho'ora'a mai, te hāmanira'a, te maura'a, te ho'ora'a 'aore rā te hō-ho'ora'a
tāmoni 'ore i te mau hu'a rā'au i muri nei :
a) Mau hu'a rā'au ataata 'e mau rā'au nō roto mai i te manumanu i fa'ata'ahia nō te māhu'ira'a ma'i 'e i te
rapa'aura'a ma'i 'ānimara ;
b) Mau hu'a rā'au nō roto mai i te ihiora maiatu i fa'ata'ahia nō te hō'ē ā mau hope'ara'a, 'a ta'a noa atu ia rātou
e vai nei te mau hu'a rā'au hēmio noa i 'itehia ;
c) Mau 'eterōte 'e hu'a rā'au e 'ohipa nei 'ei 'eterōte ;
d) Mau hu'a rā'au ta'ero 'e ataata ;
e) Mau hu'a rā'au rapa'au pāpū e riro e vai mai 'ei toe'a ta'ero 'aore rā ataata i roto i te mau mā'a 'amu nō roto
mai i te 'ānimara ;
f) Mau rā'au e riro i te ha'afifi i te hi'opo'ara'a ea o te mau mā'a 'amu nō roto mai i te mau 'ānimara i reira rātou i
te hōro'ara'ahia ;
g) Mau rā'au e riro te mau hope'ara'a i te fa'atupu i te hō'ē 'ōfatira'a i te ture 'e u te fa'aturera'a i ni'a i te mau
nīnīture ;
h) Mau hu'a rā'au e 'ohipa māti'era'a, pāruru uaua'i'o 'aore rā fa'aitoitora'a ;
i) Mau hu'a rā'au rapa'au pāpū, 'oia iho ā mau tīnai oreore 'e tīnai 'a'aiea, e faufa'a rahi, i reira e ti'a 'ia pāruruhia
te pāpūra'a nā mua roa nō te 'ohipa ea o te ta'ata.
II E fa'ata'ahia, 'ia hina'arohia, nā roto i te fa'aotira'a mana i ravehia i te 'āpo'ora'a a te mau fa'aterehau, i te mau
fa'anahora'a ta'a'ē o te fa'auera'a 'e o te hōro'ara'a o te tahi mau rā'au 'ia au i te mau fifi ta'a'ē o tā rātou e
fa'a'ite nei nō te ea nō te tā'āto'ara'a.

'Īrava LP 13-1 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E 'ōpanihia i te mau ta'ata fa'a'amu, i te mau 'āmuira'a ta'ata fa'a'apu 'e ta'ata e 'ānimara tārātou e fa'atupu nei
i te mau mā'a 'amu e poro'i, e fatu, e mau, e hōro'a, e ho'o 'aore rā hōro'a tāmoni 'ore :
- i te mau hu'a rā'au e rā'au hēmio i roto pāpū e fāna'o nei i te hō'ē 'ōti'a rahi a'e tō rātou o te mau toe'a, 'aore rā
e ti'a 'ia ha'amauhia te 'ōti'a rahi a'e o te mau toe'a, 'ia au i te mau 'ōti'a noa i ha'amauhia e te fa'aotira'a mana i
ravehia i te 'āpo'ora'a a te mau fa'aterehau nō te fa'a'ohipara'a o teie fa'aotira'a ture, mai teie ;
- i te mau hu'a rā'au e rā'au hēmio i roto pāpū e 'ore e vai nei i roto i te tāpura o te mau hu'a rā'au e 'ōti'a rahi
a'e tō rātou o te mau toe'a nō te 'ānimara e fa'aauhia ra 'ia au i te tāpura i ha'amauhia e te fa'aotira'a mana i
fa'ahitihia i ni'a a'e ;
- i te mau hu'a rā'au e rā'au hēmio i roto pāpū e 'ōpanihia i te poro'ira'a, i te ho'ora'a, i te maura'a 'e i te
hōro'ara'a mai te peu 'ua fa'ata'ahia rātou nō te mau 'ānimara e fa'atupu nei i te mau mā'a 'amu 'ia au i te

fa'aotira'a mana i fa'ahitihia i ni'a a'e.

'Īrava LP 13-2 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E 'ōpanihia i te mau taote rā'au 'e i te mau taote 'ānimara te fa'ataera'a 'aore rā te hōro'ara'a i te mau 'ānimara
e fa'atupu nei i te mau mā'a 'amu :
- te mau hu'a rā'au e rā'au hēmio i roto pāpū e fāna'o nei i te hō'ē 'ōti'a rahi a'e o te mau toe'a, 'aore rā e ti'a 'ia
ha'amauhia te 'ōti'a rahi a'e o te mau toe'a, 'ia au noa i te mau 'ōti'a i ha'amauhia e te fa'aotira'a mana i ravehia
i te 'āpo'ora'a a te mau fa'aterehau nō te fa'a'ohipara'a o teie fa'aotira'a ture, mai teie ;
- i te mau hu'a rā'au e rā'au hēmio i roto pāpū e 'ore e vai nei i roto i te tāpura o te mau hu'a rā'au e 'ōti'a rahi
a'e tō rātou o te mau toe'a nō te 'ānimara e fa'aauhia ra 'ia au i te tāpura i ha'amauhia e te fa'aotira'a mana i
fa'ahitihia i ni'a a'e ;
- i te mau hu'a rā'au e rā'au hēmio i roto pāpū e 'ōpanihia i te poro'ira'a, i te ho'ora'a, i te maura'a 'e i te
hōro'ara'a mai te peu 'ua fa'ata'ahia rātou nō te mau 'ānimara e fa'atupu nei i te mau mā'a 'amu 'ia au i te
fa'aotira'a mana i fa'ahitihia i ni'a a'e.

TUHA'A 5 - MAU FA'ANAHORA'A O TE FA'A'OHIPARA'A
'Īrava 14 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E fa'ata'a te mau fa'aotira'a i ravehia i te 'āpo'ora'a a te mau fa'aterehau 'ia hina'arohia :
- te mau fa'aturera'a nō te pū'ohura'a, te tāpirira'a tīteti 'e te i'oa o te mau rā'au rapa'aura'a 'ānimara ;
- Te mau fa'anahora'a o te fatura'a, o te maura'a, o te hōro'ara'a 'e o te fa'a'ohipara'a i te mau rā'au i fa'ahitihia i
te 'īrava 8, e te mau 'āmuira'a o te mau ta'ata 'ite-au-ti'a ;
- te tāpura tā'ōti'a o te mau hu'a rā'au i fa'ari'ihia nō te 'āna'ira'a o te mau mā'a 'amu i fa'ahuru'ēhia, ē tae noa
atu i tō rātou fa'ata'ara'a, tō rātou fa'anahora'a fa'a'ohipara'a, tō rātou fāito rahi a'e o te fa'aōra' 'e tō rātou mau
fa'anahora'a tāpirira'a tīteti ;
- te mau ti'ara'a mana 'e mau fa'ahepora'a a te ta'ata ti'a'au i roto i te taiete 'ia au i te 'īrava 9 'e te mau
fa'anahora'a i reira te mau taote rā'au e ti'a 'ia tauturuhia 'aore rā 'ia monohia rātou 'e te tahi atu mau taote
'ānimara ;
- te rahira'a mero o te mau tōmite hōmana'o i fa'ahitihia i te rēni 3 o te 'īrava 8 'e i te rēni mātāmua o te 'īrava
12 ;
- te tāpura o te mau 'āmuira'a o te mau ta'ata 'ite-au-ti'a ē tae noa atu i te tāpura ea o te fa'a'amura'a e tano i te
'āmuira'a tāta'itahi i muri mai i te mana'o o te tōmite hōmana'o i fa'ahitihia i te rēni i nā mua ;
- te mau fa'anahora'a ta'a'ē nō te parau 'ite-au-ti'a o te hō'ē 'āmuira'a ;
- te mau fa'anahora'a o te hāmanira'a o te mau mā'a 'amu rapa'au 'ia au i te fa'anahora'a i fa'ata'ahia i te mau
'īrava 11 'e 6.

TUHA'A 6 - HI'OPO'ARA'A A TE HAU
Pāpa’ira’a nō roto mai i te Ture fenua n° 2020-31 nō te 17 nō tetepa 2020

'Īrava 15 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E ravehia te hi'opo'ara'a o te fa'aohipara'a o te mau fa'ata'ara'a ture o teie fa'aotira'a ture, i roto i tō rātou
'aravihira'a tāta'ihi, 'āmuihia e :
- hō'ē taote rā'au hi'opo'a o te Piha 'ohipa nō te mātutura'a o te ea 'e te turuta'a ;
- hō'ē taote 'ānimara 'aore rā hō'ē rave 'ohipa i fa'ari'ihia o te Pū vaipārurura'a ihiora.
E ti'a 'ia rātou e tītau i te ta'ata 'aravihi ato'a, i nōmonohia e te mana fa'atere a te hau nō roto mai rātou. E ti'a i
tāua ta'ata ra e 'āpe'e ia rātou i te taime o tā rātou hi'opo'ara'a.
Terā rā, e'ita roa atu te taote 'ānimara e ti'a'au nei i te hi'opo'ara'a o te mau fa'ata'ara'a ture o teie fa'aotira'a
ture e riro mai 'ei taote 'ānimara a'o o te hō'ē 'āmuira'a o te mau ta'ata fa'a'apu 'aore rā ti'a'au i te maura'a 'e te
hōro'ara'a o te mau rā'au rapa'aura'a 'ānimara.
E hi'opo'a teie mau rave 'ohipa i roto i te mau pū e fa'a'ohipahia e te mau tino ta'ata 'aore rā tino mōrare i
fa'ahitihia i te mau 'īrava LP 5, 8 'e 11, ē tae noa atu i roto i te mau vāhi ha'aputura'a rā'au rapa'au 'ānimara, noa
atu ā te ta'ata e vai nei rātou, i te fa'a'ohipara'a o te mau fa'auera'a o teie fa'aotira'a ture.
E hi'opo'ahia te mau mā'a 'amu 'ānimara 'aore rā nō roto mai i te 'ānima nō te mā'imira'a o mau toe'a rā'au,
ta'ero 'aore rā ataata.

TUHA'A 7 - MAU FA'ATA'ARA'A TURE RAU
'Īrava 16

E 'ōpanihia te ho'ora'a ta'a'ē ato'a i te mau rā'au rapa'aura'a nō te tahi 'aore rā rave rahi mau 'āna'ira'a ta'ata
ho'o.

'Īrava 17

E fa'ari'ihia te piara'a nō ni'a i te mau rā'au rapa'aura'a 'ānimara 'e te mau pū i fa'ahitihia i te 'īrava i roto noa i te
tahi mau fa'anahora'a i ha'amauhia nā roto i te fa'aotira'a mana i ravehia i te 'āpo'ora'a a te mau fa'aterehau.

'Īrava LP 18 Pāpa’ira’a nō roto mai i te Ture fenua n° 2020-31 nō te 17 nō tetepa 2020

Maoti rā te 'ōpaera'a ture i fa'ata'ahia e te 'īrava LP 7-5 o teie fa'aotira'a ture, tē pāhono nei te mau tao'a ta'a'ē
rapa'aura'a 'ānimara e fa'ari'ihia e ho'o i te mau ture i fa'ata'ahia 'ia au i te 'īrava 55 o te fa'aotira'a ture n° 88-
153 AT nō te 20 nō 'ātopa 1988 nō te tahi mau fa'ata'ara'a ture nō ni'a i te 'ohipa rā'au.

'Īrava LP 18-1 Pāpa’ira’a nō roto mai i te Ture fenua n° 2020-31 nō te 17 nō tetepa 2020

E 'itehia te mau 'ōfatira'a ture i teie fa'aotira'a ture 'e i tāna mau fa'aotira'a mana fa'a'ohipara'a e te mau rave
'ohipa i muri-nei, fa'atōro'ahia 'e hōreohia nō te 'ite i te mau 'ōfatira'a ture i te pae o te ea 'e/'aore rā pārurura'a
ea 'e te aru :
- te mau taote rā'au hi'opo'a ;
- te mau taote 'ānimara a te Pū vaipārurura'a ihiora.

TUHA'A 8 - MAU FA'ATA'ARA'A TURE TIRIPUNA
'Īrava LP 19 Pāpa’ira’a nō roto mai i te Ture fenua n° 2020-31 nō te 17 nō tetepa 2020

Nō roto mai te mau fa'ata'ara'a ture o teie fa'aotira'a ture i te mau fa'ata'ara'a ture mana o te ea nō te
tā'āto'ara'a rapa'aura'a 'ānimara i fa'ahitihia i te 'īrava L275-8 o te puta ture nō te mata'eina'a 'e nō te tautai
moana.
'O tei ti'a 'ia nōminohia nō te fa'ari'ira'a i te mā'imira'a 'e i te 'itera'a i te mau 'ōfatira'a ture i teie fa'aotira'a ture
te mau taote rā'au hi'opo'a 'e te mau taote rā'au a te Pū fa'aterera'a o te vaipārurura'a ihiora.

'Īrava 20 Pāpa’ira’a nō roto mai i te Ture fenua n° 2020-31 nō te 17 nō tetepa 2020

'Īrava i fa'a'ore-roa-hia

'Īrava LP 21 Pāpa’ira’a nō roto mai i te Ture fenua n° 2020-31 nō te 17 nō tetepa 2020

I- E fa'autu'ahia i te hō'ē fare 'āuri e piti matahiti 'a ta'a noa atu i te ha'amanara'a ture 'e i te hō'ē utu'a moni e
toru mirioni e pae hānere tauatini farāne (3 500 000 F CFP) 'aore rā hō'ē o teie nā utu'a e piti ana'e :
- te fa'aineinera'a 'oi'oi, maura'a nō tō rātou hō-ho'ora'a i te mau ta'ata fa'a'ohipa 'e hōro'a ti'a, 'ei tāmoni-'ore-
ra'a 'aore rā tāmoni, e te ta'ata ato'a 'ē atu i teie i fa'ata'ahia i te 'īrava LP 5, i te mau rā'au 'ānimara ;
- te hōro'ara'a ti'a i te mau rā'au 'ānimara e te tāpa'o-'ore-ra'a 'e i te fa'atura-'ore ra'a i te mau fa'anahora'a e
tītauhia e te 'īrava LP 7 'e tāna mau parau pāpa'i o te fa'a'ohipara'a ;
- te fa'atura-'ore-ra'a i te mau fa'ahepora'a i fa'ata'ahia i te mau 'īrava LP 7-1 'e LP 7-2 e ha'amau nei i te mau
fa'anahora'a hōro'ara'a, tāpa'ora'a 'aore rā ho'ora'a i te mau hu'a rā'au e rā'au hēmio i roto pāpū ;
- ma te fa'ahuru'ē 'ore i te mau fa'ata'ara'a ture o te puta ture nō te mau mūto'i 'ōti'a, te poro'ira'a, te ho'ora'a i
te mau pū ho'ora'a rahi, te maura'a 'aore rā te hōro'ara'a i tā rātou mau mero i te mau rā'au 'ānimara nō te hō'ē
'āmuira'a ta'ata fa'a'amu, ma te 'ore te 'āmuira'a i 'ite-au-ti'a-hia e te mana fa'atere a te hau nō te reira, 'aore rā
ma te 'ore teie mau terera'a 'ohipa i ravehia i raro a'e i te hi'opo'ara'a 'e te fa'ari'ira'a a te taote 'ānimara i
'āpitihia i te 'āmuira'a, 'ia au i te mau fa'ata'ara'a ture o te mau 'īrava 8 'e 9 ;
- te fa'atura-'ore-ra'a i te mau 'ōpanira'a i fa'ata'ahia i te 'īrava 10 ;
- te fatura'a 'aore rā te fa'aterera'a i te hō'ē pū fa'aineinera'a, ho'ora'a 'aore rā 'ōperera'a rahi i te mau rā'au
'ānimara ma te nōmino 'ore i te hō'ē taote rā'au 'aore rā i te hōē taote 'ānimara i tāna fa'aterera'a rahi 'aore rā i
tāna fa'aterera'a 'a ta'a noa atu i te mau pū e rave nei i te hāmanira'a 'e te 'ōperera'a o te mau mā'a 'amu

rapa'au 'ia au i te mau fa'ata'ara'a ture o te 'īrava 11 ;
- te 'īritira'a 'aore rā te fa'aterera'a i te hō'ē pū i reira e fa'a'ineinehia, e ho'o-rahi-hia 'aore rā e 'ōpere-rahi-hia te
mau rā'au 'ānimara, nā reira ato'a te mau mā'a 'amu rapa'au, ma te parau fa'ati'a 'ore i fa'ata'ahia i te 'īrava 12 ;
- te ravera'a nō te hō'ē fatu 'aore rā i te hō'ē ta'ata e 'ānimara tāna e fa'atupu nei i te mau mā'a 'amu, nō te 'ape
i te mau fa'ahepora'a o teie fa'aotira'a ture nō te hōro'ara'a iāna ra i te mau rā'au rapa'aura'a 'ānimara.
II Ma te fa'ahuru'ē 'ore i te mau fa'ata'ara'a ture o te puta ture nō te mau mūto'i 'ōti'a, e fa'autu'ahia i te hōē
fare 'āuri e ono 'āva'e 'a ta'a noa atu i te ha'amanara'a ture 'e i te hō'ē utu'a moni e toru mirioni farāne (3 000
000 F CFP) 'aore rā hō'ē o teie nā utu'a ha'avā e piti ana'e :
- te fa'atura-'ore-ra'a i te mau fa'anahora'a poro'ira'a, hāmanira'a, fatura'a, maura'a i te mau rā'au e rā'au hēmio
i roto pāpū ;
- te fa'atura-'ore-ra'a i te fa'auera'a 'īritira'a tau poto 'aore rē vai tāmau i te hō'ē rā'au rapa'aura'a 'ānimara e
fa'a'ite nei hō'ē fifi nō te ea mai tei fa'ata'ahia i te 'īrava LP 12-1 ;
- te maura'a 'aore rā te hōro'ara'a i te mau hu'a rā'au e rā'au hēmio i roto i 'ōpanihia 'aore rā i fa'ari'i-'ore-hia
'aore rā i te mau rā'au e hu'a rā'au i roto pāpū, i te mau 'ānimara i fa'ata'ahia te 'i'o 'aore rā rā te mau mā'a nō
te fa'a'ohipara'a ta'ata, 'ia au i te mau fa'ata'ara'a ture o te mau 'īrava LP 13-1 'e LP 13-2.
III E fa'autu'ahia i te utu'a moni e toru hānere e pae 'ahuru tauatini farāne (350 000 F CFP) te fa'ari'ira'a i te hō'ē
ho'ora'a ta'a'ē o te mau rā'au rapa'aura'a 'ānimara i te tahi 'aore rā rave rahi mau 'āna'ira'a ta'ata ho'o, 'ia au i te
mau fa'ata'ara'a ture o te 'īrava 16.
IV E fa'autu'ahia i te utu'a moni hō'ē hānere e hitu 'ahuru tauatini farāne (170 000 F CFP) te fa'aineinera'a 'oi'oi i
te mau mā'a 'amu rapa'au nā roto i te mau tāmaumaura'a i 'ore i 'ite-au-ti'a-hia, 'ia au i te mau fa'ata'ara'a ture
o te 'īrava 6.
V E fa'autu'ahia i te utu'a moni e va'u 'ahuru ma iva tauatini farāne (89 000 F CFP) te tāpa'ora'a 'ore i te mahana
ato'a, 'aore rā rava'i 'ore, i te hō'ē puta tapiho'o ea o te fa'a'amura'a mai tei fa'ata'ahia i te 'īrava LP 10-2.

'Īrava 22

E ti'a i te tiripuna, 'ei hau atu, e fa'aue i te 'ōpanira'a tau poto 'aore rā vai tāmau o te pū.
Mai te peu 'ua tītauhia te mana ha'avā nō te hō'ē horora'a nō te 'ōfatira'a ture i te mau fa'ata'ara'a ture o teie
fa'aotira'a ture, e ti'a i te Peretiteni, mai te peu tē tītau nei te 'ohipa ihomā 'aore rā te ea 'ānimara i teie, e fa'aoti
i te 'ōpanira'a tau poto o te pū.

'Īrava 23

Mai te peu e fa'autu'ahia nō te 'ōfatira'a ture i te mau fa'ata'ara'a ture o te 'īrava 17 'aore rā i te mau fa'aotira'a
mana i ravehia nō te fa'a'ohipara'a i te 'īrava e parauhia ra, e ti'a i te tiripuna i te 'ōpani i te ho'ora'a o te rā'au e
ō nei i roto i te hō'ē fa'atīanianira'a ti'a 'ore.
E fa'autu'a i te mau utu'a ha'avā e riro e fa'ata'ahia nō te mau 'ōfatira'a ture i te 'īrava 17 'e i te mau fa'aotira'a
mana i ravehia nō te fa'a'ohipara'a i te 'īrava e parauhia ra, te mau ta'ata e fāna'o nei i te hō'ē fa'atīanianira'a
ti'a 'ore 'e te mau rave 'ohipa ha'apuroro o teie fa'atīanianira'a.

'Īrava 24 Pāpa’ira’a nō roto mai i te Ture fenua n° 2020-31 nō te 17 nō tetepa 2020

'Īrava i fa'a'ore-roa-hia

'Īrava 25

Nā te Peretiteni o te hau fenua e ha'apa'o mai i te fa'a'ohipara'a o teie fa'aotira'a ture 'o tei piahia i te ve'a a te
hau nō Pōrīnetia farāni.

Te pāpa'i parau,
Peni a ATGER.

Te peretiteni,
Henri a MARERE.

Voir toutes les modifications dans le temps :

